CAIBIDIL 7: 

BONNEAGAR

Dá bhfásfadh an daonra ag an ráta reatha go dtí an chéad dhaonáireamh eile, 2000-2008, beidh fás de 10,000 tagtha ar dhaonra an chontae thar tréimhse 12 bliain nó ar ráta de 20% sa bhreis ar an ndaonra a bhí ann i 1996. 

Beidh impleachtaí ag cothú an ráta fáis seo i dtaobh sholáthair seirbhísí agus an bhonneagair. Féachann an chaibidil seo ar an ngaol siombóiseach idir Usáid na Talún agus Bonneagar. Déanann sé scagadh ar mholtaí agus ar pholasaithe na Comhairle maidir leis an ngréasán bóithre, iompar na mbóithre idir príobháideach agus poiblí, an gréasán iarnróid náisiúnta, Aerfort Réigiúnach Phort Láirge agus Forbairt ar Chuanta/Chalaí.

Pléann an chaibidil le soláthair seirbhíse chomh maith, i dtéarmaí soláthar uisce, séarachas, draenáil agus bainistiú drámhaíle.

7.1 Úsáid na Talún agus Bonneagar

Deireann prionsabal na h-inbhuanaithe go bhfuil caidreamh siombóiseach idir Úsáid na Talún agus an Bonneagar i slí a:
Laghdaíonn tionchar carnach na forbartha ar an dtimpeallacht i dtaobh áiseanna radhairc, caighdeán an aeir agus acmhainní uisce,
Laghdaíonn úsáid fuinnimh,
Cuireann leis an aisíoc a thagann ó bhonneagar daor mar sheirbhísí sláintíochta agus mar bhóithre.
Tá an chomhairle go mór i dtaobh úsáid na breosla neamh-athnuachana a laghdú, de réir an Chláir Áitiúil 21. Is féidir é seo a bhaint amach trí na naisc idir lonnaíochtaí a fheabhsú a laghdódh taisteal neamhriachtanach, a chruthódh scoilt módúil níos cothroime agus an méid fuinneamh iomláin a úsáidtear.
.   

	
INF1: Cabhrú chun bonneagar inbhuanaithe a sholáthair a thacódh le forbairt shoch-eacnamaíoch ar fud an chontae agus chun caighdeán maireachtála an saoránaigh a fheabhsú



7.2 Moltaí do Phríomh-Bhóithre

Léiríonn na scéimeanna seo a leanas moltaí forbartha na Comhairle i leith na príomh-bhóithre an chontae le linn Tréimhse an Phlean.
· Seachbhóthar do Chathair Phort Láirge a nascfadh an N25 leis an N9 agus leis an N24 ag Greannach, Cill Chainnigh. Beidh Droichead Eile ag dul ó thuaidh de Chathair Phort Láirge.
· Críoch a chur le hAth-ailíniú an N25 ag Cionn tSáile Beag
· Críoch a chur le cuarbhóthar na Trá Móire 
· Leanúint le hath-ailíniú an R674 go Heilbhic
· Ath-ailíniú an R708 chuig Aerfort Réigiúnach Phort Láirge
· Cuarbhóthar Theas Chathair Phort Láirge (cuid de i ndúiche an chontae)
· Ath-ailíniú agus Feabhsaithe ar Bhóthar Rochtana Trá Chluain Aodha  
· Ath-ailíniú agus Feabhsaithe ar Bhóthar rochtana Baile na Cúirte
· Forlíonadh de cheansú tráchta ar an N25 ag Cill Mhíodáin
· Ordú Ceannaigh Éigeantaigh (OCÉ) agus Ráiteas Tionchair Timpeallachta (RTT) a fhoilsiú i dtaobh an Mótorbhealach N9 nó an nasc carrbhealach ard-chaighdeánach an Lár-Chonair idir Bhaile Átha Cliath agus Port Láirge
· Roghnú slí agus mion-dheartha do Sheachbhóthair Seachtrach N9 Dhún Gharbhán
· Breis Phleanáil an Sheachbhóthair don N72 Cheapach Choinn/Lios Mór

Cé nach bhfuil na línte a léiríonn Seachbhóithre Chathair Phort Láirge agus Dhún Garbhán ar fáil ach amháin ar na learscáileanna gaolmhara faoi Rangú Usáid Talúin, tá sé mar pholasaí ag Comhairle Contae Phort Láirge leanúint ar aghaidh le forbairt an bhonneagair seo thar tréimhse an Phlean.

7.3 Bóithre Náisiúnta agus Réigiúnacha a Choimeád Slán 

Taistealaíonn coibhneas ard an tráchta go léir ar líonra na Bóithre Náisiúnta, atá faoi cheannas an Údaráis um Bhóithre Náisiúnta, agus ar bhóithre atá tábhachtach go réigiúnach, atá faoi chúram an údaráis áitiúil. Tá siad seo an-thábhachtach d’fhorbairt eacnamaíochta an chontae. Aithnítear an gá atá le cumas iompair agus le feidhmiú sábháilte agus tá sé mar phríomh aidhm ag an bplean forbartha seo.
Bóithre Náisiúnta
San áireamh ins na Bóithre Náisiúnta, de réir mar a bhaineann siad leis an gContae, tá an N25 (Príomh-Bhóthar Náisiúnta, E30 Eurobhóthar) a théann ó Eochaill san iarthar chuig teorainn na cathrach san oirthear agus an Bóthar Náisiúnta Tánaisteach an N72 (a théann ó achomhal an N25 ag Tarrs Bridge atá ó thuaidh ó Dhún Garbhán chuig teorainn an chontae lasmuigh de Thulach an Iarainn). Cuirfidh an chomhairle cosc ar aon fhorbairt go mbeidh gá le rochtain chuig aon phríomh-bhóthar náisiúnta/bóthar náisiúnta tánaisteach i ndúiche ina bhfuil teorainn bharrluais i bhfeidhm, de réir an Pholasaí Náisiúnta, (seachas na h-eisceachtaí atá leagtha amach i gCaibidil 9: Caighdeáin Fhorbartha). Ní cheadófar slite nua rochtana chuig bóithre náisiúnta le h-aghaidh forbairt thithíochta, thráchtála, thionsclaíochta nó eile ach amháin i ndúiche ina bhfuil teorainn luais de 50-60 chiliméadair in aghaidh an uair a chloig i bhfeidhm.


Bóithre Réigiúnacha

Tá gréasán na mBóithre Réigiúnacha ar an gcéad chéim eile de chliarlathas bóithre na tíre.  Déanfar cumas iompar na bóithre seo a chosaint chomh fada agus atá sé praiticiúil trí theorannú a chur i bhfeidhm ar phointí rochtana nua, de réir an Dréachta Treoirlínte Comhairleacha do Thithíocht Thuaithe Inbhuanaithe, agus mar aitheantas ar thábhacht an líonra Bóithre Réigiúnach d’fhorbairt ar fud an chontae.  Is critéir a úsáidtear do mheasúnú forbairtí go mbeidh rochtain díreach acu chuig bóithre réigiúnach a bheith mar an phríomh-chritéar a rialóidh an teorainn a chuirfear ar fhorbairt i gContae Phort Láirge. Tá clár bóithre réigiúnacha an chontae ar fáil in Aguisín 1
Bóithre Contaetha

Tá an prionsabal de rochtain cuí chuig forbairtí ó bhóithre áitiúla inghlactha, go ginearálta, fad agus atá an suíomh oiriúnach agus nach sárófaí coinníollacha sábháilteachta bóithre. Beidh rochtain go dtí  bóthar áitiúil an L-4026 ó Chrosbhóthar an Ghiolcaigh chuig an phointe ina bhuaileann sé le bóthar áitiúil an L-40264, atá siar ó thuaidh ó dhúiche lonnaíochta Cill Mhíodáin faoi rialú na teorainn chéanna atá ar Bhóithre Náisiúnta agus Réigiúnacha (féach ar Chaibidil 9: Chaighdeáin Fhorbartha). 
	INF2: Feidhmiú éifeachtach agus forbairt leanúnach ar Bhóithre Náisiúnta, ar Bhóithre Náisiúnta Tánaisteacha agus ar Bhóithre Réigiúnacha ar fud an Chontae a choimeád slán.



7.4 Iompar

Tá feabhsaithe soiléire déanta ar bhonneagar na mbóithre ó 1996 (m.sh. ath-ailíniú ar an N25 ag Coill Mhic Thomáisín, Cuarbhóthar na Trá Móire agus ath-ailíniú agus feabhsaithe déanta ar bhóthair Charraig na Siúire.  Tá an líonra bóithre feabhsaithe tar éis cur le breis úsáid a bhaint as agus braith ar thaisteal i bhfeithiclí ar fud an chontae.  Tá ardú de thart ar 70% tagtha ar úsáid feithiclí bóithre ó 1996 agus tá ísliú tagtha ar gach mhodh taistil eile (féach ar Thábla 5). Is cúis imní an t-ardú suntasach seo sa scoilt mhódúil.  

	
Bliain an Áirimh→

Cineál Chórais Iompair↓
	1996 (POS)
	2002 (POS)

	Gluais-Fheithicil (paisinéirí agus veain/leoraithe san áireamh)
	35.54%
	60.1%

	Siúl
	13.48%
	12.58%

	Rothar
	4.85%
	1.77%

	Bus
	15.59%
	11.64%

	Traein
	.07%
	.12%

	Gluais Rothar
	1.04%
	.73%


*Níl staitisticí curtha san aireamh áit nár luadh an córas iompar nó go raibh  ‘eile’ roghnaithe
San áireamh sna fachtóirí a chuireann leis an bhfás i mbraith ar ghluais-fheithiclí, tá :
●  Feabhas ar amannta taistil
●  Caothúlacht agus solúbthacht/slí mhaireachtála
●  Meon go bhfuil costas íseal ar mar shlí thaistil
●  Rátaí iomalartú ardaithe
●  Faid thaistil níos faide
●  Easpa aon chóras iompar poiblí eile a bheadh inghlactha

Ní féidir an scoilt mhódúil atá luaite thuas a chothú agus tá gá le cothromaíocht níos mó idir úsáid na seirbhísí córais poiblí, gluais-fheithiclí príobháideacha, siúl agus rothaíocht. Ní féidir é seo a bhaint amach ach trí sheirbhísí córais iompar poiblí i dteannta comhordú níos fearr a bheith idir soláthraithe na seirbhísí.
	INF3: Tacú  agus comhoibriú le soláthraithe chórais iompair chun seirbhísí córais iompair níos fearr a sholáthair agus seirbhís iompair bonneagair tábachtach a chur ar fáil ar nós leataoibh do stadanna bus agus ionaid staid i ndúiche thithíochta.





7.5 Córas Iompair ar Bhóithre

Bus 
Tá 14 seirbhís ag feidhmiú ag Bus Éireann i gContae Phort Láirge. San áireamh iontu seo tá 7 slí gan stad agus 7 slí áitiúla.  Tá na slite gan stad ar na príomh-shlite ar fud an chontae agus tá 2 shlí Baile Átha Cliath/Port Láirge i gceist – ceann a thaistealaíonn ar an N9 trí Chill Chainnigh agus an cheann eile a thaistealaíonn ar an N25 trí Inis Chóirthigh/Ros Mhic Treoin. Is ar an N25, trí Chorcaigh, a thaistealaíonn an tseirbhís ó Thrá Lí go Calafort Ros Láir agus tá seirbhísí chuig an tSionainn, Luimneach agus Longfoirt/Baile Átha Luain a thaistealaíonn ar an N24. 
Is iad na bealaí ó Dhún Gharbhán go Port Láirge, agus ó Phort Láirge go Trá Mhór na bealaí leis an seirbhís áitiúil is fearr.  
Úinéireacht Phríobháideach
Tá 28 bealaí ag feidhmiú go príobháideach le ceadúnas sa chontae. Cuireann siad seirbhísí ar fáil go dtí na bailte móra sa réigiúin chomh maith le seirbhísí chuig Aerfort Átha Cliath, Baile Átha Luain, Cill Chainnigh, Mainistir Fhearmaí, Maigh Nuad, Loch Garman agus Port Laoise.  
Seirbhísí gan Clár
Tá 450 feithiclí phríobháideacha ag cur seirbhís ar fáil don phobal (sé sin 153 tacsaí, 201 heacnaí, agus 96 bus príobháideach ag feidhmiú i bPort Láirge. Tá an chuid is mó acu seo lonnaithe i gCathair Phort Láirge. Tá líon na dtacsaithe agus na heacnaí in aghaidh an duine cothrom leis an meán náisiúnta, agus ar an líon is airde i réigiúin an oir-dheiscirt. 

Tá an 28 bus príobháideach le ceadúnas ag feidhmiú ag 12 oibreoirí. Tá an chuid is mó acu seo ar chonradh chun freastal ar scoileanna nó ar fáil go príobháideach ar chíos do ghrúpaí agus do scoileanna áitiúla.
Córas Iompair Tuaithe
Is sampla de dea-chomhoibriú idir Chomhairle Contae Phort Láirge, an pobal, an stát agus gníomhaireachtaí forbartha áitiúla é an Grúpa Oibre do Chóras Iompair Tuaithe Phort Láirge.  Tá breis agus 10 mbealach le seirbhísí iompair tuaithe ag freastal ar an Eaglais, Áird Mhór, An Baile Dubh (Uachtarach), Baile Mhac Cairbre, An Clais Mhór, Cluain Fhia Paorach, Ceapach Choinn, Coill Mhic Thomáisín, Cill Mhainchúín, Cill MhainchínAn Lios Mór, Baile an Phoill, Rath Ó gCormaic, Rinn Ó gCuanach/An SeanPhobal, an tSráid Bhaile, Tulach an Iarainn, Tuar an Fhíona, agus An Baile Nua, chomh maith leis na dúichí máguaird. Tugann siad seo daoine chuig na h-Ionaid Seirbhísí seo a leanas: Dún Garbhán, Cluain Meala, Eochaill agus Carraig na Siúire.

INF4: Tacú le soláthair córas iompair poiblí comhtháite mar shlí chun iargúltacht shóisialta a laghdú agus mar chóras iompair fad-téarmach inbhuanaithe.
7.6 Iarnród

Tá dhá bhealach náisiúnta a nascann le Cathair Phort Láirge. An bealach ó Acomhal Luimní go dtí Calafort Ros Láir, a dhéanann freastal ar Chluain Meala agus ar Charraig na Siúire, agus an bealach ó Bhaile Átha Cliath go dtí Port Láirge.  

Tá bus ag cur seirbhís ar fáil idir Acomhal Luimní agus Ros Láir faoi láthair de bharr thraein laiste a tharla ar an 7ú lá de Dheireadh Fómhair 2003. Tá obair dheisiú ar siúl agus cuirfear tús leis an seirbhís arís ins an meán téarma.
7.7 Aerfort Réigiúnach Phort Láirge
Tá Aerfort Réigiúnach Phort Láirge suite ó dheas ó Chathair Phort Láirge agus tá ról fíor–thábhachtach aige i bhforbairt eacnamaíochta an chontae agus réigiúin an Oir-dheiscirt i dtaobh tionscal a mhealladh agus gníomhaíocht eacnamaíochta breise a ghiniúint. 

Tá Aer Árann ag cur seirbhís laethúil ar fáil faoi láthair ó Phort Láirge go h-Aerfort Luton/Londain, seirbhís trí uair in aghaidh na seachtaine chuig Manchain agus dhá uair in aghaidh na seachtaine chuig Aerport Lorient i réigiúin na Briotáine sa bhFrainc. Is príomh-ghnéithe iad na rudaí seo a leanas chun breis fhorbartha agus leathnú a dhéanamh ar Aerfort Réigiúnach Phort Láirge: a dhóthain nascanna bóithre a bheith ar fáil, comhtháthú agus comhordú ar sheirbhísí iompair poiblí, níos mó feidhmithe eitiltí agus síneadh a chur ar an rúidbhealach chun glacadh le h-eitleáin níos mó.

	INF5: Tacú agus comhoibriú leis na húdaráis cuí chun seirbhísí a chur ar fáil agus a fheabhsú, feabhas a chur ar rochtain agus áis a thabhairt d’fhorbairt cuí ag Aerfort Réigiúnach Phort Láirge.
INF6: Tacú le síneadh a chur leis an rúidbhealach ionas gur féidir glacadh le heitleáin níos mó.


7.8 Calafoirt

Calafort Phort Láirge (Bellview)0}
Déileáileann Calafoirt Phort Láirge le réimse cuimsitheach lasta anois mar lo-lo, leacht ar an mórchóir, solaid ar an mórchóir, ‘break-bulk’ agus lasta ginearálta. Déantar déileáil le 2.4 milliúin tonna méadrach lasta i bPort Láirge in aghaidh na bliana, sin thart ar 5% des na h-earraí a théann trí Chalafoirt Éireannacha. Is trí Phort Láirge a théann 20% de thrácht lo-lo a ndéileáiltear leis in Éirinn. Ta cead pleanála faighte le déanaí ag Calafort Phort Láirge le h-aghaidh síneadh a chur leis na háiseanna atá i mBellview. Táthar ag súil go ndéanfar an obair seo i gcéimeanna nuair atá breis chumais ag teastáil chun déileáil le breis thráchta.
Aithníonn Comhairle Contae Phort Láirge an tábhacht straitéiseach atá ag Calafort Bellview le h-aghaidh forbairt a dhéanamh ar thionsclaíocht, ar thurasóireacht agus ar thráchtáil i Réigiúin an Oirdheiscirt agus sa chontae.
Forbairt Ché agus Chalafoirt
Aithníonn an chomhairle an tábhacht a bhaineann le rochtain a fheabhsú, agus forbairt a dhéanamh ar chéanna agus ar chalafoirt nuair is cuí, agus a ról i bhfostaíocht a chur ar fáil, i bpobail agus acmhainní tábhachta áiseacha. Feabhsaíodh an ché san Aird Mhór le linn tréimhse an phlean deiridh, agus tá moltaí ann do a thuilleadh feabhsaithe. Tá moltaí ann chomh maith le h-aghaidh athfhorbairt mhór a dhéanamh ar Chalafoirt an Dhún Mhóir chun freastal ar úsáid tráchtála agus caithimh aimsire agus le h-aghaidh forbartha a dhéanamh ar Chalafort Heilbhic.

	INF7: Rochtain a chur ar fáil chuig, agus tacú leis an bhforbairt leanúnach atá á dhéanamh ar   gach cé agus calafort  laistigh den chontae, le h-aghaidh cúiseanna tráchtála agus caitheamh aimsire



7.9 Rothaíocht

Is córas iompar é an rothaíocht nach gcuireann isteach ar an dtimpeallacht, atá éifeachtach i dtaobh breosla de agus atá sláintiúil. Tá teacht ag daoine air go h-éasca agus tá sé mar rogha eile seachas córas iompar feithicle. Ta an chomhairle tar éis a thaispeáint go bhfuil sé dáiríre faoi rothaíocht trí lána rothaíochta a chur ar fáil ag Clais na Lachain i nDún Garbhán. Cinnteofar breis sholáthar trí chur i bhfeidhm na caighdeáin fhorbartha, agus cur i bhfeidhm na scéime forbartha rannaíochta. 

	
INF8: Pobail agus áiseanna atá báúil don siúil/do choisithe agus do rothaíocht a spreagadh, fad is atá iarracht á dhéanamh laghdú na n-achmhainní fáil a tharlódh, b’fhéidir, mar thoradh ar seo a chaolú.



7.10 Soláthair Uisce, Séarachas agus Draenáil

Tá tuairisc críochnaithe ag an gcomhairle dár dteideal “Assessment of Needs 2003-2006 Including Requirements for Investment 2007-2012.” Ba é an phríomh-aidhm a bhí ag an Measúnú seo ná plean infheistíochta straitéiseach iomláin a fhorbairt go meántéarmach agus go fadtéarmach agus chun clár oibreacha go bhfuil gá leo a leagan amach chun freastal ar riachtanais uisce a aithníodh. San áireamh i riachtanais uisce tá uisce inólta, cur de láimh uisce fuílligh agus bainistíocht uisce stoirme.
Soláthar Uisce
Tá Céim 1 de Scéim Sholáthair Uisce Oirthear Phort Láirge (costas €12.9 milliúin) nach mór críochnaithe agus san áireamh anseo tá tógáil taiscumair ag Cill Chathrach, a fhreastalaíonn ar Dhúiche Oirdheiscirt na Cathrach, agus ag Baile Uí Dhrisleáin chun freastal a dhéanamh ar an dTrá Mhór.
Táthar ag súil go gcuirfear tús le Céim 2 de Scéim Sholáthair Uisce Phort Láirge Thoir le linn tréimhse an Phlean. Beidh tógáil uisce ó Seafield (thuas ó Bhun Mhacain) i gceist anseo, chun cur le cumas an soláthair atá ann faoi láthair chomh maith le h-uasghrádú agus dúbailt a dhéanamh ar Mhonarcha Cóireála Uisce i mBaile Adáim. Cuirfidh críoch na scéime seo deireadh le h-uasghrádú bonneagar an soláthair uisce a fhreastalaíonn ar Chathair Phort Láirge agus Oirthear an Chontae agus tabharfaidh sé cumas 53,000 méadar ciúbach uisce cóireáilte in aghaidh an lae don réigiúin. 

Tá Scéim Sholáthair Uisce Iarthar Phort Láirge san áireamh ins an Clár Infheistíochta i Seirbhísí Uisce an RCORÁ, 2004-2006, ar chostas measta de €2.7 milliúin. Tá Innealtóirí Comhairleacha ceaptha chun Athbhreithniú Straitéiseach a ullmhú ar sholáthair uisce in Iarthar Phort Láirge agus Réamh-Thuairisc ar bhonneagar sholáthair uisce nua i ndúiche tosaíochta Chéime 1.
Aithneoidh an t-Athbhreithniú Straitéiseach foinse sholáthair uisce agus díreoidh an Réamh-Thuairisc ar fhadhbanna reatha sholáthair i ndúiche Céime 1 a réiteach – Lios Mór, Ceapach Choinn, An Baile Dubh (Iartharach) agus Tulach an Iarainn a bheidh i gceist. Táthar ag súil go mbeidh na tuairiscí cuí réidh le linn saolré an phlean seo. 

Tá comhairleoirí ceaptha chomh maith chun Réamh-thuairisc a ullmhú ar fheabhsú a dhéanamh ar sholáthar uisce na hÁirde Móire agus ar sholáthar uisce sa Dhún Mhóir Thoir.

Ghlac Comhairle Contae Phort Láirge le Plean Straitéiseach Uisce Tuaithe i 2003 a dhéanann soláthar do smachtú uisce ag éalú, cuíchóiriú agus comh-nascadh a dhéanamh ar scéimeanna, bainistíocht a dhéanamh ar éileamh agus leibhéil níos fearr seirbhísí sa chontae thar tréimhse 20 bliana ó 2001 go dtí 2021.

Dhein Comhairle Contae Phort Láirge oibreacha feabhsúcháin ar scála mór idir 1998 agus 2003 ar chostas €2.5 milliúin sna dúichí seo a leanas: (Scéim Sholáthair Uisce (SSU) Baile Uí Eáfaigh, SSU Charraig na nGabhar, SSU sa tSeanchúil, SSU Chnoc Lúcáis, SSU Chill Mhainchín, SSU na Feadáin, SSU Mhaigh Dheilge agus SSU Ráth Ó gCormaic. Sa bhreis ar seo cuireadh réamh-thuairiscí faoi bhráid an RCORÁ i 2003 a léiríonn moltaí na Comhairle maidir le soláthar uisce do Rinn Ó gCuanach/Heilbhic a threisiú agus forbairt a dhéanamh ar fhoinse do sholáthair uisce nua do dhúiche an Dhuibhlios/Baile na Cúirte. Tá obair tosaithe ar dhruileáil do thoibreacha tóraíochta trialacha.
San áireamh i gClár Infheistíochta sna Seirbhísí Uisce de chuid an Rialtas 2004-2006 tá feabhsaithe ar sholáthair uisce poiblí ag Port Lách, Coill Mhic Thomáisín, dúiche Ráth ó gCormaic/Charraig na Siúire agus Fáithling.
Tá an Chomhairle ag ullmhú do mhéadar a chur ar gach talamh, nach teaghlach é, roimh 2006, de réir polasaí “Prionsabal go nÍocann an Truaillitheoir” an rialtais agus an AE. Sa bhreis ar seo tá an Chomhairle ag tabhairt aghaidh ar Chaomhnú Uisce a leanfaidh thar tréimhse an Phlean Forbartha.

Tá ceithre líne ghníomhaíochta straitéise comhthreormhara á leanúint faoi láthair chun a chinntiú go gcomhlíonann na córais chóireála agus draenála atá ag Comhairle Contae Phort Láirge na riachtanais atá ag a gCustaiméirí. Is féidir achoimre a dhéanamh orthu seo mar a leanas:

● Athshlánú agus cur leis na h-ionaid chóireála bheaga amuigh faoin dtuath, 

● Cur chuige dobharcheantar abhantrach a úsáid le h-aghaidh an Bhainistíocht Chomhtháite d’Uisce 

● Séaraigh agus Stáisiúin Pumpála Nua a sholáthar do lonnaíochtaí roghnaithe
● Polasaithe Comhtháite Nua a ullmhú.
Tá Scéim Shéarachais Dhún Garbhán agus Ceantar Máguaird á thógáil. I gceist anseo tá conarthaí éagsúla le h-aghaidh córais bhailiúcháin, stáisiúin phumpála agus oibreacha cóireála ar chostas iomlán measta de €30 milliúin. Tá Ionad Cóireála Uisce Fuílligh nua ag Baile na Cúirte i gceist agus Ionad Cóireála Uisce Fuílligh eile do dhúiche na Rinne, Heilbhic agus Baile na nGall.  

Cuireadh tús le Scéim Shéarachais na Trá Móire le tosnú i Mí an Mheithimh 2004 ar chostas €19.8 milliúin. Beidh córas uasghrádaithe bailiúcháin séarachais mór, stáisiúin phumpála agus Ionad Cóireála Uisce Fuílligh i gceist anseo.
Tá réamh-mholtaí forbartha agus costais déanta orthu le h-aghaidh soláthar, uasghrádú agus leathnú an chórais bailiúcháin uisce fuílligh agus le h-aghaidh monarchana cóireála nua do dhúiche lonnaíochta na hÁirde Móire, Cheapach Choinn, Chill Mhic Thomáisín, Thulach an Iarainn, an Sráidbhaile, Bhaile Dhubh/Cill Mhíodáin agus An Dún Mór Thoir faoi Scéime an tSeacht Sráidbhaile.


Is scéim pairtnéireachta atá i dTionscnamh Talún na Seirbhísí (TTS), atá tugtha isteach ag an Roinn Comhshaoil, Oidhreachta agus Rialtais Áitiúil, ina ndéanfaidh forbróirí agus Údaráis Áitiúla comh-mhaoiniú ar thionscnaimh bhonneagair.  Tá sé molta i gContae Phort Láirge, áiseanna séarachais a chur ar fáil le h-aghaidh Eaglais, an Chlais Mhór agus don Bhaile Nua faoin Scéim TTS. D’fhéadfaí an tionscnamh seo a leathnú sa todhchaí chuig scéimeanna poiblí eile.
Tá Scéim Shéarachais Phointe na Síge san áireamh i dtionscnamh na mBailte agus na Sráidbhailte Tuaithe i gClár Infheistíochta do Sheirbhísí Uisce an Rialtais 2003-2005. Táthar ag súil go gcuirfear tús leis an dtógáil le linn saolré an Phlean Forbartha seo.
Tá moltaí le h-aghaidh Cóireála Uisce Fuílligh a sholáthair agus uasghrádú a dhéanamh ar na líonraí séarachais ag Baile Dubh Uachtarach agus ag Bun Machan, agus le h-aghaidh uasghrádú agus leathnú an chórais bailiúcháin sa Trá Mhór, san áireamh sa Chlár Infheistíochta do Sheirbhísí Uisce an Rialtais 2004-2006.


Tá Contae Phort Láirge go maith chun cinn i bhforbairt agus in úsáid bogaigh déanta as fásra éiritheach ar dhromchla mar mhodh cóiréala do shéarachas agus uiscí liath ó lár na nóchaidí.

Tá Clár Taighde agus Forbartha leanúnach idir Chomhairle Contae Phort Láirge agus An tSeirbhís Páirceanna Náisiúnta agus Fiadhúlra ar úsáid an tsaghas seo bhogaigh agus bitheagsúlacht leasmhara. Glaotar Bogaigh Tógtha Comhtháite orthu agus tá siad á úsáid i mbainistiú foinsí talmhaíochta uisce fuílligh agus chun deileáil le séarachas ag leibhéil éagsúla, ó thithe aonaracha go dtí sráidbhailte agus bailte, agus roinnt uisce fuílligh ó thionscail.

Tá fiúntas ar leith, dar leis an Seirbhís Páirceanna Náisiúnta agus Fiadhúlra, ag gabháil leis an gcur chuige bogaigh seo a úsáid chun uisce salach a ghlanadh chun cabhrú leis an gContae a riachtanais i leith treoracha éagsúla an AE a chomhlíonadh. Tá sé léirithe ag ráth tionscnaimh den tsaghas seo, le blianta beaga anuas, gur féidir leo uisce truaillaithe, de chineálacha éagsúla, a ghlanadh go héifeacht má tá siad mór a dhothain agus faoi bhainistíocht chuí.
7.11 Bainistíocht Sloda 

Tá Plean Bainistíochta Sloda ullmhaithe a léiríonn straitéis an Chontae do bhainistíocht agus do chóireáil sloda, ó uisce agus ó mhonarchana cóireála uisce. Cheaptar sa straitéis go mbaileofaí sloda agus an t-uisce a bhaint as ag dhá ionad satailíte, ceann acu in oirthear an chontae agus ceann eile acu in iarthar an chontae. 
Tógfar sloda gan uisce chuig lárionad cóireála áit a mbeidh na “táirge bith-sholadaigh deiridh” oiriúnach le h-aghaidh athúsáid inbhuanaithe sa thalmhaíocht.  

7.12 Bainistíocht Dhramhaíola 

Tá géarchéim maidir le bainistíocht dramhaíola ann go réigiúnach agus go náisiúnta, mar thoradh go príomha ar easpa áiseanna ceadúnaithe cuí, ar leibhéil tháirgeadh dramhaíola ardaithe agus easpa iompair cuí i dtaobh bainistíochta de.  

Ta Comhairle Contae Phort Láirge tar éis glacadh le Comh-Phlean Bainistíochta Dramhaíola do Réigiúin an Oirdheiscirt, 2002. Aithníonn an Chomh-Phlean aidhmeanna gearr, meán agus fad-téarmach: 

 
Caithfear déileáil leis an ndramhaíl go léir nach bhfuil laghdaithe, athghafa nó athchúrsáilte ag an bhfoinse, is é sin an baile, an oifig, an monarcha agus araile, trí bhonneagar dramhaíola nua a sholáthair. Beidh córais bhailithe leathnaithe, bainc bhuidéil, ionaid athchúrsála phoiblí, áis athghabhála ábhair stáisiúin aistrithe agus ionad dramhaíola i gceist anseo. Sa bhreis ar seo soláthraíonn an prionsabal “Íocann an Truaillitheoir” le h-aghaidh dualgas a bheith ar an té atá freagrach as nó a cheadaigh an truailliú íoc as na costais ghlanadh agus costais an cur i bhfeidhm.
D’aithin an do Réigiúin an Oirdheiscirt go mbeadh aird an phobail agus oideachais riachtanach chun na h-aidhmeanna seo a bhaint amach.   


	INF9: Comh-Phlean Bainistíochta Dramhaíola do Réigiúin an Oirdheiscirt 2002 a chur i bhfeidhm.
INF10: An prionsabal “Íocann an Truaillitheoir” a chur i bhfeidhm i dtaobh úsáide uisce do chúiseanna nach cúiseanna teaghlaigh iad agus i dtaobh bailiú, cóiriú agus cur de láimh dramhaíola.



	1 An bhainistíocht timpeallachta dramhaíola is fearr a chinntiú agus cosc agus laghdú giniúna dramhaíola nuair is féidir, san áireamh.
2 Banc buidéil amháin a sholáthair do ghach 1,000 duine sa Chontae.
3 Áiseanna athchúrsála a choimeád i nDún Garbhán, sa Trá Mhór agus sa Lios Mhór.
4 Áis Aonaid Dhramhaíola nua a fhorbairt ag Garraí na Graí.
5 Seirbhís bhailiúcháin do dhramhaíl thirim gur féidir athchúrsáil a dhéanamh air agus dramhaíl orgánach a chur ar fáil ag foinse na dramhaíola.



7.13 Teileachumarsáid

Is gné thábhachtach d’fhorbairt inbhuanaithe an chontae seirbhís theileachumarsáide mhaith a sholáthair agus tacóidh agus cuirfidh an chomhairle bonneagar teileachumarsáide a bheidh scaipthe go cothrom ar fud an Chontae chun cinn, cumarsáid ghutháin, gutháin soghluaiste, raidió agus teilifíse san áireamh. Beidh ar fhorbróirí moltaí a chur isteach faoi na rudaí seo a leanas agus moltaí á phlé faoi chrainn teileachumarsáide, aintéine agus faoi fhearas coimhdeachta:
a) An tionchar a bheidh ag an bhfearas ar radharc sa thimpeallacht nádúrtha agus tógtha agus go h-áirithe i ndúiche ina bhfuil tírdhreach íogair nó stairiúil;
b) An féidearthacht atá ann le fearas a chur ar chrainn teileachumarsáide atá ann cheanna, agus
c) Géilleadh do Threoirlínte na Roinne Comhshaoil agus Rialtais Áitiúil – ‘Telecommunications Antennae and Support Structures’ (Iúil 1996) “Telecommunications Antennae and Support Structures” (Iúil 1996)
7.14 Leathanbhanda

Tacaíonn Comhairle Contae Phort Láirge le Tionscnamh Leathanbhanda an Oirdheiscirt (Serpant). Is é seo an tionscnamh is mó ar Chlár an Leathanbhanda Náisiúnta agus is cuid den Phlean Forbartha Náisiúnta 2000-2006 é.
Meastar go mbeidh costas thart ar €14 milliúin ar an dtionscnamh agus beidh nach mór 100 ciliméadar de cháblaí optúla snáithíneach faoin dtalamh i gceist sa 6 chathair agus bhaile seo a leanas sa Réigiúin: -Port Láirge, Cill Chainnigh, Dún Garbhán (críochnaithe), Cluain Meala, Ceatharlach agus Loch Garman. Nuair a bheidh an córas seo curtha i gcrích cuirfidh sé le mealltacht cumas margaíochta le h-aghaidh infheistíocht tionsclaíochta, forbairt fhiontair, agus taighde forbairt (T&F) i Réigiún an Oirdheiscirt. 

Tá an Trá Mhór i gceist ar liosta an 41 baile atá mar chuid de Chlár Líonra Dúiche Cheannchathartha (a d’fhógair an t-Aire Ahern ar an 29ú lá de Mheitheamh 2004).
Tacóidh Comhairle Contae Phort Láirge le moltaí forbartha le h-aghaidh bonneagar leathanbhanda a sholáthair toisc an ról tábhachtach atá aige i gcur chun cinn agus i bhfás agus i bhforbairt sheirbhísí eacnamaíochta agus pobail, agus i bhfás. Tacóidh an Chomhairle, chomh maith, le pobail i bhforbairt bhonneagair agus ábhair a thacóidh le córais Leathanbhanda Phobail.

	
INF11: Tacú le agus áis a thabhairt d’fhorbairt agus do sholáthar fearais chraoladh chumarsáide oiriúnach áit ina bhfuil sé ag teastáil



7.15 Fuinneamh

Allmhairítear thart ar 86% d’fhuinneamh na tíre ar chostas €6.25 billiúin in aghaidh na bliana.  Táirgítear an chuid is mó den fhuinneamh seo ó fhoinsí neamh-athnuachana mar ola agus mar ghás. Tá Éire geallta le laghdú a dhéanamh ar an méid breosla iontaise charbóin a úsáidtear agus atá ag teastáil de réir Chonradh Kyoto agus Treoir an AE. Caithfidh ar a laghad 13% dá fuinneamh a bheith ginte ó fhoinsí fuinnimh athnuachana faoi 2010.agus dá bhrí sin tacóidh an Chomhairle le síneadh an tsoláthair de ghás nádúrtha chun freastal ar riachtanas an Chontae.

Laghdóidh úsáid Pháirc Gháis na Coiribe riachtanas na tíre seo ar fhuinneamh iompórtáilte. Eiseoidh an Pháirc Gháis idir 50% agus 60% de riachtanas fuinnimh na hÉireann suas go 2012-2015.  Úsáidfidh Oirthear Phort Láirge an acmhainn fuinnimh dúchasach seo, san áit a fhreastalaíonn an Píopa Gáis Náisiúnta ar an Trá Mhór agus ar Chill Mhíodáin.

Tríd is tríd, áfach, braitheann Contae Phort Láirge beagnach 100% ar fhoinsí fuinneamh ó lasmuigh den chontae. Tá sé riachtanach go n-úsáidfí acmhainní fuinneamh dúchasacha Phort Láirge chun todhchaí inbhuaine a fhorbairt d’áitritheoirí Phort Láirge.
Fuinneamh Inathnuaite
San áireamh i bhfoinsí fuinnimh inathnuaite tá téamh ón ngrian, fuinneamh gaoithe, breoslaí adhmaid, bith-bhreoslaí, díleá anaeróbach, agus gás ó aonaid dhramhaíola. Tá cead tugtha ag an am seo do scéim hidreo-aibhléise amháin agus do dhá fhorbairt fheirme gaoithe sa chontae.  Táthar ag súil go n-éireoidh an costas ar ghiniúint fuinnimh nádúrtha níos éifeachtúla i dtaobh chostais de agus go músclóidh sé seo suim i bhforbairt tionscnaimh fuinnimh athnuachana, de réir agus a éiríonn costas an fhuinnimh a ghintear ó bhreoslaí iontaise níos daoire.
Tá Oifig Fhuinnimh bunaithe ag Comhairle Contae Phort Láirge in Oifig Dhúiche na Trá Móire.   Cuireann an Oifig Fhuinnimh cleachtais fhuinnimh inbhuanaithe chun cinn agus déanann sé forbairt orthu i bPort Láirge de réir an Pháipéar Ghlais ar Fhuinneamh Inchothaithe (1999) agus an Straitéis Náisiúnta ar Athrú Aeráide.
  Is í cumhacht ghaoithe an acmhainn nádúrtha is lú úsáidte sa tír agus tá suim i bhforbairt feirmeacha gaoithe ag dul i méid. Aithnítear, chomh maith, go bhfuil an acmhainn ghaoithe in Éirinn i bhfad níos fearr ná ar Mhór-roinn na hEorpa. D’fhéadfadh Éire a bheith mar ghlan-onnmhaireoir aibhléise le forbairt déanta ar fheirmeacha gaoithe agus le h-idirnascadh (chun aibhléis a iompar chuig Mór-Roinn na h-Eorpa). Cabhróidh forbairt ar fhuinneamh ón ngaoth le spriocanna astaíochta a bhaint amach agus cuirfidh sé acmhainn fhuinnimh dúchasach ar fáil.  

Tá Comhairle Contae Phort Láirge ag ullmhú Measúnú ar Thréithe Thírdhreach an Chontae chun treoirlínte a chur ar fáil d’fhorbairt tuirbíní gaoithe agus don tionchar radharcach a ghabhann leo.  Déanfaidh an straitéis comhtháthú ar léarscáileanna acmhainní gaoithe (mar a chuir tionscnamh “Wind Atlas” an SEI ar fáil) le cumas greille agus le measúnú ar an dtírdhreach. 


Is foinse fhuinnimh athnuachana eile na bith-bhreoslaí mar bhith-eatánól agus bhith-dhíosal ó shíolta ola go bhfuil féidearthacht mhór acu toisc gur féidir iad a fhás go fuirist ar fheirmeacha na h-Éireann. Tá teicneolaíocht na mbith-bhreoslaí chun cinn go maith in Éirinn agus thar lear agus baintear úsáid as na breoslaí a fhaightear uathu i bhfeithiclí agus innealra eile. Tugann fás na mbarraí seo deis eile le h-aghaidh éagsúlacht a bhaint amach sa talmhaíocht. 

	INF12: Áis a thabhairt d’fhoinsí acmhainní fuinnimh athnuachana (m.sh. téamh ón ngrian, fuinneamh gaoithe, breoslaí adhmaid, díleá –anaeróbach agus gás ó h-aonaid dramhaíola) agus iad a chur chun cinn.
INF13: Measúnú ar Thréithe Thírdhreach an Chontae a fhorbairt i

dtreo is gur féidir straitéis a chur ar fáil d’fhorbairt tuirbín gaoithe cuí.


� EMBED MS_ClipArt_Gallery  ���





7.1 Úsáid na Talún agus Bonneagar





7.2 Moltaí do Phríomh-Bhóithre





7.3 Bóithre Náisiúnta agus Réigiúnacha a Choimeád Slán





7.4	Iompar





7.5 	Córas Iompair ar Bhóithre Iarnród





7.6	Aerfort Réigiúnach Phort Láirge





7.7	Calafoirt 





7.8	Rothaíocht


 


7.9  Soláthair Uisce, Séarachas agus Draenáil





  Bainistíocht Sloda





7.11	Bainistíocht Dramhaíola





7.12	Teileachumarsáid





7.13	Leathanbhanda





7.14	Fuinneamh





POLASAÍ: Bonneagar 


In-chothaithe a Soláthair








Moltaí forbartha a bhaineann le príomhbhóithre le linn tréimhse an Phlean seo





Bealach Seachbhóithre Chathair Phort Láirge agus Dhún Garbhán





POLASAÍ


Cosaint Bealaí





TÁBLA 5: 


Scoilt mhódúil ar chineálacha chórais iompair idir 1996 agus 2002





POLASAÍ:


Iompar Poiblí





POLASAÍ:


Córas Iompair Phoiblí Comhtháite











POLASAÍ:


Aerfort Réigiúnach Phort Láirge








POLASAÍ:


Céanna agus Calafoirt








POLASAÍ











Scéim Sholáthair Uisce Oirthear Phort Láirge





Plean Straitéiseach Uisce Tuaithe..





Oibreacha Feabhsúcháin..





Séarachas agus Draenáil





Scéim an tSeacht Sráidbhaile





Tionscnamh Talún na Seirbhísí





Bogaigh Tógtha Comhtháite





Spriocanna an Chomh-Phlean Bainistíochta Dramhaíola





Cosc ar Dhramhaíl


Dramhaíl a laghdú


Athghabháil/Athúsáid Dramhaíola


Athchúrsáil


Athghabháil Fhuinnimh


Cur de Láimh agus uasghrádú bailiúcháin


Laghdú ar Bhruscair


Smachtú cur de láimh sloda


Smachtú iompair dramhaíola.





POLASAI


Comh-Phlean Bainistíochta Dramhaíola





An prionsabal “Íocann an Truaillitheoir











AIDHMEANNA:


Bainistíocht  Dramhaíola





Bainc Bhuidéal





Áiseanna athchúrsála don Phobal





Áis Aonaid Dhramhaíola





Seirbhís Bailithe Bruscair Athchúrsála























POLASAÍ:


Fearas Chraoladh Chumarsáide





Cumhacht Ghaoithe





Bith-bhreoslaí





POLASAÍ


Foinsí Acmhainní Fuinnimh








_953625590

